
JWĀTI'YE

Tsingani cha' wand'ée ng'é xranch'i sinch'e ti Tixin tsats'uanxín tta chyá'an ngatoón yēe chāsin-
ndājni wand'ée xroón Gúnchīyā kū Guadalajara 2019
Rūgunda tsitjaxín ti tet'uan Ley General de Cultura y Derechos Culturales kū jwātet'éen, Ley 
General de Derechos Lingüísticos de los Pueblos Indígenas, Ley Federal de Presupuesto y 
Responsabilidad Hacendaria kū jwātet'éen, Ley de Adquisiciones, Arrendamientos y Servicios 
del Sector Público kū jwātet'éen, Ley General de Transparencia y Acceso a la Información Públi-
ca, Ley Federal del Derecho de Autor kū Ley General de Datos Personales en Posesión de Suje-
tos Obligados, ti Secretaría de Cultura, íchyuchu Instituto Nacional de Lenguas Indígenas 
(INALI), ti'yena jnguji chāsen nīsō chūjni ti n'uenna ng'é xranch'i sinch'e xra', ti sen' chúxin nch'e 
nchīyā, tingé ng'é gaá, ti sen' nch'e xra' museo', ti sen' chúxin tsujína ng'é gaá, kū ísú chūjni 
tsuchīnana jwāxraxroéenna wand'ée ng'é xranch'i sinch'e ti Tixin tsats'uanxín tta chyá'an nga-
toón yēe chāsinndājni wand'ée xroón Gúnchīyā kū Guadalajara 2019

• Tsuníchjani wand'ée: Tta chyá'an ndd'ī nūnddē Sítjuwá
Noón ndīyā xra' yā rūgunda tsixinga ti Tixin tsats'uaxín tta kū yanchi wand'ée yā tsuníchjani kū 
tsjooni, xra īnchi.
1. Ng'é xranchi waaxín chāsinndājni, ng'é xraxon chāsen chyá'an ndd'ī nūnddē Sítjuwá
2. Ng'é xranchi waaxín tta: xranch'i t'in chāsinndājni kū ti chāsinndājni ndá titjayan
3. Ti ttekini kū kjini wand'ée tteeni ndd'ī Sítjuwá. 

• Ti ng'é rūgunda tsun'uenni
- Ti ng'é xranch'i xraxonna sinch'e ti Tixin tsats'uanxín tta chyá'an, yā rūgunda tjúwé jwāxraxon. 
- Ti Tixin tsats'uanxín tta chyá'an yā sinch'e xranchi jngu nchīyā ti noón tsjooni, tsuníchjani kū tsjoo 
wa'jnani wand'ée ttee chāsen chyá'an ndd'ī nūnddē Sítjuwá.
- Ti Tixin tsats'uanxín tta chyá'an yā rūgunda chuwaá sinch'endáte, tsang'é, tsaxrjé, tsujína kū 
nditun jína tsūnde'e jngu kū íjngu tixin nij'ú siín, masi kjé tsunde'e. 
- Ng'é sinch'eni nīsō ng'é siín ti noón tsats'uanxín tta chyá'an yā tsits'eni nddāts'ōn, tsits'eni keén 
ng'é gaá siín kū sinch'eni xra' ti toón nd'ia kjé kjé nchīyā tjāgū.
- Ti siín kū ti sinch'eni yā tsítoón nd'ia nchīyā Secretaría de Cultura.
- Ti xranchi sinch'endáte ti Tixin tsats'uanxín tta chyá'an yā rūgunda úchuni sinch'eni xra', je'ya yoó 
tsits'eni tín noón tsang'é sīnōnā ng'é xee nchīyā yā.
- Ti Tixin tsats'uanxín tta chyá'an yā rūgunda tsūxraxingí ng'é xranchi tsunde'ena náa tsjoona ng'é 
gaá sinch'ena ngax'en nchīyā yā.
- Wand'ée ng'é xranchi sinch'endáte, ti Tixin tsats'uanxín tta chyá'an rūgunda chuwaá tsunde'e kū 
yānchi chuwaá tsingexín jna' kū keén ndīyā jwārichun.

- Wand'ée ng'é xranchi tsuru'ngaxín, Tixin tsats'uanxín tta chyá'an rūgunda tsāgū'e wand'ée kjé kjé 
chāsen chyá'an kū ttee ndd'ī nūndd'ēni.
- Ti Tixin tsats'uanxín tta chyá'an rūgunda tsitja ng'é ru jwātet'uan wand'ée yē xroón ti noón FILO kū 
FILG.

• Ng'é sinch'e ti ng'é xru tsinga chā
- Chuwaá tsinga chā jngu'a chūjni nīsō waya chūjni úchuna sinch'ena xra'.
- Chuwaá tsinga chā jnguji chūjni nīsō jnguji nchīyā xra', masi yān rūjwa'ya tsinga chā ti sen' nch'e 
sen' wand'ée chāsen kū tjachya'ya chyōn. Náa tjingo sen' tsinga sen' chā táan rūgunda tsichyee sen' 
jngu ch'ín toón nd'ia. 
- N'uen'yanna ng'é xru tsinga chā.
- Ch'ín toón nd'ia yā tsji ch'án tsājon ch'án xroón wand'ée chūjniée ch'án ti sen' tsinga sen' chā, 
ni'xinnchi toón ch'án nd'ia tsachangi ch'án kū tsat'e ch'án ngajin INALI wand'ée xra' ti tsingaxín chā.

• Ng'é xranch'i tsix'enxín
- Ndd'ī tsix'en sen' tsinga sen' chā www.pli�l.cultura.gob.mx. 
- Nijngu chūjni chuwaá tsang'éxín yúu níi xra' ti tsingaxín chā.
- Nijngu chūjni chuwaá yaaxín tsuchīna'u íchá chūjni táan tsinga chā ínaá.
- Ng'é xru tjingon tsinga chā chuwaá tsaaxín nch'on 17 nītjú julio nánú 2019 nch'on nixra' tsitja'ya 
nchīxren'yan, wā yā ndáte ndá tsíkje' ti jwāti'ye ī.
- Sátejá tsíkje' ti jwāti'ye ī nixra'xín chuwaá tsji'ūna xroón tsjitja nīsō tsundúwá jnguji xroón ti yānchi 
rūgunda.

• Ti tsaachyāni
- Nch'on 30 nītjú julio nánú 2019 yā tsun'uenni ng'é xru tsaachyā.
- Ti s'oxín tsaachyā yā tsa'ye 50,000 (yán kán kū ttē jīnu) pesos mexicanos kū IVA.
- Ti yúuxín tsaachyā yā tsa'ye 30,000 (kán ttē jīnu) pesos mexicanos kū IVA. 
- Ti níixín tsaachyā yā tsa'ye 20,000 (kán jīnu) pesos mexicanos kū IVA.
Xroón īn, yā jngu nchín wand'ée jngu xroón íchá jyé ndá t'in jwāti'ye. Ti xranch'i tsix'en sen' kū ng'é 
xranch' tsinga sen' chā, keén yān tet'uan ti jwātet'uan siín ndd'i www.pli�l.cultura.gob.mx 
“Xra' ī yā ritse'ó keén chūjni chāsen kū je'ya wand'ée jnguji chūjni toón nd'ia. Rūjwa'ya tsude'ena í 
xra' wand'ée íjngu nīsō kjé jwāxraxon”. 

